         PROXECTO DE FUNCIONAMENTO DA BIBLIOTECA




  (CURSO 2013-2014)
1. ORGANIZACIÓN E XESTIÓN.-


Na  actualidade a nosa Biblioteca está situada na planta baixa do Instituto e contamos cunha superficie de aproximadamente 97 m2, repartidos en dúas zonas: unha de lectura e outra de consulta e traballo. Nestes intres contamos cun espazo de lectura informal nun extremo da zona de lectura, onde temos materiais como cómics, prensa e revistas. Na zona  de consulta contamos con 8 ordenadores con acceso a Internet que son utilizados fundamentalmente polo alumnado nos recreos, e que pensamos ampliar con outro exclusivamente para a consulta do catálogo MEIGA. No curso 2010-2011  conseguimos ampliar a biblioteca mediante a anexión dunha pequena aula contígua o que fixo posible levar a cabo as actividades específicas da Biblioteca no propio espazo da Biblioteca. Asímesmo, temos a sección de cómics repartida entre a biblioteca e un extremo do pasillo central, onde colocamos unha estantería para  poder expoñer documentos e gardar algúns cómics. 

En canto á xestión dos fondos de biblioteca, estamos a empregar o programa MEIGA, e seguimos as normas da CDU, adaptándoas á situación concreta da nosa bibioteca. Temos catalogados 5965 documentos,  que corresponden fundamentalmente a materiais de préstamo, e para o vindeiro curso pensamos rematar o proceso de informatización de todos os materiais,. O alumnado utiliza a biblioteca de forma habitual nos recreos e nas horas de clase co profesorado de cada materia. Contamos cun equipo de axudantes de biblioteca que facilita o traballo de asesoramento do novo alumnado, sobre todo de 2º de ESO a que tamén colabora no servizo de préstamo e na formación de usuarios. Contamos con ampliar este equipo de cara ao vindeiro curso, tentando incorporar ao alumnado de 1º de ESO que se incorpora ao centro. Ao tempo que catalogamos, pensamos seguir co labor de expurgo contando tamén  co alumnado e profesorado que queira colaborar;  os materiais que sacamos da biblioteca quedan no pasillo a disposición de quen os queira levar.

2. DINAMIZACIÓN, PROMOCIÓN E INTEGRACIÓN NO CURRÍCULUM.-


A Biblioteca está presente no Instituto fundamentalmente a través das diferentes actividades de dinamización e formación de usuarios/as coas que queremos seguir o vindeiro curso:

· Club de Lectura “Bibliotero”, que escomenzamos no curso 2007-2008  e que ten moi boa acollida entre o alumnado. Neste curso temos dous grupos: un de 12 alumn@s de 1º e 2º de ESO, que coordinan dúas profesoras de lingua e outro de  de 7 alumnas e alumnos de 3º e 4º de ESO que estamos coordinando outras dúas profesoras de lingua.  Tamén recollemos as propostas, actividades  e comentarios sobre as lecturas no noso blog. Temos pensado, se fose posible de cara ao próximo curso artillar outro club de lectura de pais, nais e profesorado.

· Visitas de acollida no comezo do curso, que ainda que son preferentemente para o 
novo alumnado de 1º de ESO que se incorpora ao centro, faranse ao  longo do        primeiro trimestre a todos os grupos. Nestas sesións, infórmaselles das normas da  biblioteca e repártese un tríptico que contén a información máis relevante sobre o  
     seu funcionamento. A sesión de acollida do alumnado de 6º de primaria dos colexios adscritos temos pensado que se faga no mes de xuño e con visita  especial á biblioteca.
· Formación en uso de materiais e búsqueda de información, en sesións específicas durante o primeiro trimestre, para profesorado e alumnado.
· Lectura libre e tamén planificada, en sesións semanais. Temos en marcha o proxecto de lectura que chamamos “Tempos de ler e lecer”,  tanto nas aulas coma na Biblioteca,  que neste curso funcionou ben ainda que faltan por implicarse varios departamentos.
· Exposicións puntuais, sobre temas encadrados no currículum. Neste curso, fixemos tres exposicións puntuais con traballos do alumnado, que pensamos terán continuidade para o vindeiro curso, en especial, unha sobre a literatura de terror, outra sobre a violencia contra a muller,  e outra sobre as mulleres pioneiras que escomenzamos neste curso e que terá a segunda parte no vindeiro curso. As lecturas que fagamos no club de lectura serán tamén obxecto de algunha exposición temática puntual.

· Guías de lectura sobre autores, materias ou temas concretos para traballar na aula. Neste curso, concretamente, sobre lingua e literatura, tanto en galego como en castelán, tamén sobre ciencia, física, matemáticas, e sobre algún  autor en concreto, que estudamos nas aulas. Consideramos as guías un material moi útil, que pensamos seguir elaborando para as diferentes materias.
· Recomendacións de lectura: Faremos unha guía no Nadal, e outras dúas: unha, para o Día do Libro e outra para o Día das Letras Galegas, 
· “Tempos de ler e lecer”, tempo adicado á lectura nas aulas o una Biblioteca. Tentamos no vindeiro curso que se implique moito máis profesorado e que as bibliotecas de aula sigan funcionando como ata agora.
3.FORMACIÓN  DE USUARIOS E EDUCACIÓN DOCUMENTAL.-


En canto á Formación de usuari@s, faremos unha sesión inicial de visita á biblioteca no mes de outubro co alumnado de 1º ESO. Nesta primeira sesión explícaselles o funcionamento da biblioteca e as normas do servizo de préstamo e repártese un tríptico. Os demáis grupos acuden  nas horas de titoría coordinados coa responsable da biblioteca ou co equipo de apoio. Ademáis, sempre ó inicio do curso, programamos visitas á Biblioteca Pública González Garcés para o alumnado de 1º ESO.

En sucesivas sesións e por medio de diferentes actividades, o alumnado traballa na búsqueda de información, case sempre en grupo, mediante a resolución de preguntas ou cuestionarios sobre temas relacionados co currículum. Tentamos que as sesións non se fagan sempre nas horas de titoría, para que todo o profesorado dos distintos departamentos se implique a utilice a biblioteca nas súas horas de clase.
Seguiremos a difundir as guías de uso da biblioteca e pensamos programar actividades cos departamentos para formar ao alumnado no uso dos medios de información e orientalos na realización de traballos académicos. 
4. FOMENTO DA LECTURA E PROXECTO LECTOR.-


Pensamos que o  Fomento da lectura é o obxectivo fundamental do noso traballo e como tal, prácticamente todas as actividades que deseñamos, van dirixidas a este fin. Deterémosnos en algunhas que están a dar moi bo resultado, e que opensamos continuar no vindeiro curso: 
TEMPO DE LER.- Ainda que moi tímidamente, iniciamos o pasado curso a lectura na biblioteca durante unha sesión de aula nalgunhas materias.  En sentido estricto, somente o están a seguir algúns profesores, mentres  que outros o levan a cabo na propia aula, ou mediante a recomendación de lecturas que despois o alumnado fai na casa. Hai xa seis departamentos que traballan neste camiño cun resultado que está a  ser moi positivo, e temos que incidir na importancia da biblioteca como lugar de lectura, xa que é precisamente este alumnado que le na biblioteca o que acude maioritariamente nos recreos á mesma a estudar, ler ou colaborar con nós. 
ENCONTROS CON ESCRITORES.- Pensamos seguir a propiciar encontros  con autores e ilustradores, que nestes cursos pasados deron moi bos resultados.

BLOG DE BIBLIOTECA.- No vindeiro curso pensamos darlle prioridade á consolidación do blog da nosa biblioteca, que neste curso non poidemos actualizar como quixeramos por falta de tempo.

CLUB DE LECTURA.- Xa levamos dous cursos de  experiencia do club de lectura Bibliotero, 
e pensamos continuar. Contamos con 19 membros que  coordinamos dúas profesoras. No vindeiro curso pensamos seguir incrementando o número de lectores e lectoras e sobre todo con alumnado de 1º  de ESO, que se incorpora ao centro por primeira vez, ainda que contamos manter os que xa están. Tamén pensamos actualizar o blog.
GUÍAS DE LECTURA, BOLETÍNS DE BIBLIOTECA, …-
Pensamos seguir elaborando    guías de lectura e itinerarios lectores para cada materia, e pensamos completalas con guías temáticas. No mes de Outubro sacaremos a primeira guía de  lteratura de terror, co título: “Medo me da” e seguir co Día do Libro e Día das letras Galegas.
5.ACTIVIDADES DA BIBLIOTECA PARA O CURSO 2013-2014.-

Nestes dous últimos cursos, levamos a cabo colaboracións coa Biblioteca Pública Miguel González Garcés en diversas actividades puntuais, como por ejemplo os Encontros con autores, as sesións do Club de Lectura, e algunha actividade puntual. Asímesmo, o noso centro participa nas actividades que convoca a Biblioteca Pública ou as Bibliotecas Municipais, tales como charlas con autores, presentacións de libros, coloquios, talleres diversos, etc…
No vindeiro curso,na Biblioteca  xunto co profesorado respectivo, pensamos seguir a traballar a materia de Proxecto Interdisciplinar de 1º de ESO para poder poder levar a cabo un traballo documental na Biblioteca sobre O MAR, que posibilite que o alumnado adquira os coñecementos básicos de cara á percura de información de xeito autónomo.   .

 
En canto ás actividades específicas da Biblioteca, pensamos seguir con:


-CLUB DE LECTURA “Bibliotero”.- Continuidade do noso club que xa funciona desde hai seis anos.  

 -CONCURSOS.- Postais de Nadal, “Namorando coa palabra” (Febreiro), Marcapáxinas (Día das Letras Galegas), Día do Libro e Día das letras (Abril e Maio).
 
-EXPOSICIÓNS.- Día da Biblioteca ( 24 de Outubro  de 2013). 

Mes de Outubro: “Libros de medo.”  
Mes de Abril: “Comics doutros tempos”
Mes de Abril-Maio.- Día do Libro e Día das Letras Galegas

-ENCONTROS CON AUTORES/AS.- En relación coas lecturas propostas polos diferentes departamentos e polo Club de lectura Bibliotero.


-OBRADOIROS DE POESÍA E MÚSICA.- Temos pensado facer dous obradoiros, que xa iniciamos no curso pasado e funcionaron moi ben:  
              * LUIS CARUNCHO.- 1º E 2º DE ESO (Taller de regueifas). 


* CRISPÍN D’OLOT.- 3º e 4º ESO Un repaso en verso e prosa pola literatura española desde a Idade media ata os nosos días.


-CONMEMORACIÓNS.- Actividades en datas sinaladas do curso:


* DÍA DA NON VIOLENCIA.- Elaboración de grafittis, textos, poemas, cartas e murais na Biblioteca e nas aulas (25 de novembro).

*DÍA DA PAZ.- Selección de poemas e textos sobre a Paz (31 de Xaneiro).


*DÍA DA MULLER TRABALLADORA.- Exposición de murais feitas polo alumnado sobre o tema “Mulleres pioneiras”  

*DÍA DO LIBRO.-Composición dun libro durante todo o curso, feito por todo o alumnado do instituto, que se imprimirá para o Día do Libro (23 de Abril). Maratón de Lectura na Biblioteca. 

*DÍA DAS LETRAS GALEGAS.- Maratón de lectura en galego (Biblioteca). 
6. CRITERIOS E PROCEDEMENTOS DE AVALIACIÓN.-


Será labor de todo o profesorado e de todo o curso ir valorando a aceptación por parte do alumnado das diferentes actividades que se propoñen, así como a aplicación do Proxecto Lector do centro. Así, antes e despois de feita cada unha das actividades, mediante enquisas, comentarios por parte do alumnado ou ás veces, mediante un cuestionario específico, o alumnado pode avaliar o proceso e o resultado de cada actividade. Avaliaremos especialmente as actividades de animación á lectura, así como o nivel de participación do alumnado e dos departamentos nas mesmas. Os fondos da biblioteca serán tamén revisados.

7. PERSOA RESPONSABLE DA BIBLIOTECA.-A persoa responsable da Biblioteca é Begpña Valdés Rodríguez e  contamos cun equipo de apoio á Biblioteca, formado por 4 persoas pero con poucas horas de adicación á biblioteca, insuficientes para poder levar a cabo todas estas actividades. 

